
ԾԱՆՈՒՑՈՒՄ
Պայմանագիրը ամբողջությամբ միակողմանի լուծելու մասին

ՀՀ ոստիկանության զորքերի և «ՍՄԱՐԹԼՈՋԻՍԹԻՔՍ» ՍՊ ընկերության միջև 14.06.2022թ-ին կնքված թիվ «ՀՀ ՈԶ ԷԱՃԱՊՁԲ-22/7/Բ/20/ԿՇԾ-1» ծածկագրով պայմանագրի /այսուհետ՝ Պայմանագիր/ շրջանակներում մատակարարը պարտավորվել է մատակարարել ներքնակներ՝ 100 (հարյուր) հատ ընդհանուր քանակով, սակայն «ՍՄԱՐԹԼՈՋԻՍԹԻՔՍ» ՍՊ ընկերության կողմից ստանձնած պարտավորությունները չեն կատարվել՝ մատակարարման ժամկետները խախտվել են 15 օրից ավելի, ինչով մատակարարի կողմից խախտվել են Պայմանագրի 1.1 կետի պահանջները, մասնավորապես՝ Պայմանագրի հավելված 1-ի տեխնիկական բնութագրով նախատեսված ապրանքները չեն մատակարարվել սահմանված ժամկետներում:
Համաձայն Պայմանագրի 2.1.7-րդ կետի՝ Պատվիրատուն /ՀՀ ոստիկանության զորքերը/ իրավունք   ունի    միակողմանի    լուծել   Պայմանագիրը,   եթե   Մատակարարը      /«ՍՄԱՐԹԼՈՋԻՍԹԻՔՍ» ՍՊ ընկերությունը/ էականորեն խախտել է Պայմանագիրը: Պայմանագրի նույն կետի «բ» ենթակետի համաձայն՝ Վաճառողի կողմից պայմանագիրը խախտելն էական է համարվում, եթե ապրանքի մատակարարման ժամկետները խախտվել են 15 օրից ավելի:
Ելնելով վերոգրյալից և հիմք ընդունելով ՀՀ կառավարության 2017թ-ի մայիսի 4-ի             N 526-Ն որոշման N 1 հավելվածի 33-րդ կետի 17-րդ ենթակետը և Պայմանագրի 8.11-րդ կետը՝ ՀՀ ոստիկանության զորքերը ամբողջությամբ միակողմանի լուծում է ՀՀ ոստիկանության զորքերի և «ՍՄԱՐԹԼՈՋԻՍԹԻՔՍ» ՍՊ ընկերության միջև 14.06.2022թ-ին կնքված թիվ        «ՀՀ ՈԶ ԷԱՃԱՊՁԲ-22/7/Բ/20/ԿՇԾ-1» ծածկագրով Պայմանագիրը:
Միաժամանակ տեղեկացնում ենք, որ Պայմանագիրը կհամարվի ամբողջությամբ միակողմանի լուծված՝ սույն ծանուցումը Պատվիրատուի /ՀՀ ոստիկանության զորքերի/ կողմից տեղեկագրում հրապարակվելու հաջորդ օրվանից:
Սույն ծանուցումը հրապարակվելուց հետո 10 աշխատանքային օրվա ընթացքում ՀՀ ՖՆ աշխատակազմի գործառնական վարչության 900005000758 հաշվեհամարին  անհրաժեշտ է փոխանցել Մատակարարի կողմից Պայմանագրի շրջանակում ներկայացված տուժանքի մասին համաձայնագրերի՝ որակավորման ապահովում 344880 /երեք հարյուր քառասունչորս հազար ութ հարյուր ութսուն/ ՀՀ դրամ և պայմանագրի ապահովում 229920 /երկու հարյուր քսանինը հազար ինը հարյուր քսան/ ՀՀ դրամ գումարները, հակառակ դեպքում գումարները կգանձվեն դատական կարգով։ Եթե սահմանված ժամկետում /10 աշխատանքային օր/ Ձեր կողմից վճարվի վերը նշված գանձման ենթակա գումարները, ապա ընկերությունը չի ներառվի գնումների գործընթացին մասնակցելու իրավունք չունեցող մասնակիցների ցուցակում: Նշված գումարները անհրաժեշտ է վճարել Կենտրոնական գանձապետարանում լիազորված մարմնի անվամբ բացված վերը նշված գանձապետական հաշվին և վճարված կտրոնների բնօրինակները ներկայացնել ՀՀ ոստիկանության զորքերի գնումների  համակարգման  և  փաստաթղթերի  ձևակերպման  բաժանմունք  /ք. Երևան, Դավթաշեն, 2-րդ թաղամաս, 62/26/:

Հարգանքով՝
        ՊԱՐՏԱԿԱՆՈՒԹՅՈՒՆՆԵՐԸ ԺԱՄԱՆԱԿԱՎՈՐ ԿԱՏԱՐՈՂ,
       
 ԳՆԴԱՊԵՏ Հ. ԲԱԲԱՅԱՆ

